
Domotika: mirabe elektronikoa

Andoni Sagarna « Plazagunea

Informazio eta komunikazio teknologiak
etxebizitzan erosotasuna lortzera bide-
ratzen ditu domotikak. Etxeko instala-
zioak eta etxetresnak automatizatzeko
aukera ematen dute gaur egun elektroni-
kak eta informatikak: eta komunikabide-
ez baliatuz, urrundik goberna daitezke
sistema automatiko horiek.

Hainbat jarduera barne hartzen ditu
domotikak: berokuntza eta aireztapena,
segurtasuna, janarien prestakuntza eta
kontserbazioa, arropa ikuztea, komuni-
kazioak, bideoaren eta musikaren graba-
keta, erosketak, bankuekiko harrema-
nak, parametro desberdinen neurketa
(tenperatura, kontsumoak, etab.), eta
beste asko.

Sistema domotiko batek komunika-
zio-sare bat izaten du ekipamendu guz-
tiak elkarrekin konektatzeko. Sare honen
eginkizuna etxeko tresna eta instalazioe-
tatik informazioa jaso etahau prozesatuz
ekintza batzuk egitea da. Sentsore ba-
tzuek seinale elektrikoen forman ematen
dute zenbait parametroren berri. Sareak
prozesadore batera eramaten ditu seina-
leok eta prozesadoretik irteten diren
aginduak, eta, ostera ere, sarea zeharka-
tzen duten seinale elektrikoen forman,
hainbat eragiletara joaten dira. Adibidez,
zelula fotoelektriko batek (sentsorea)
eguzkia atera duela antzemango du eta
prozesadoreak toldoa zabaltzeko agin-
duko dio motor bati (eragilea).

Horrela, iratzargailuak goizeko zazpie-
tan jaikitzeko agindua ematen digunean,
logelako eta bainugelako argiak piztuko
dira, hotza egiten badu berogailua mar-
txanjarriko da eta sukaldean kafetera eta
ogi-txigorgailua piztuko dira, pertsianak
altxatuko dira, e-postarik edo erantzun-
gailuko mezurik badugun jakingo dugu,
etab.

Horrenbesterainoko integraziora iritsi
gabe ere, egongelako telebista, argiak,
musika-dorrea, DVDa eta abar aginte
batetik kontrolatzeak erosotasun handia
eskaintzen du. Ikus bestela honako helbi-
de honetan aurkitzen diren bisita birtua-
lak:

» http://www.amxcorp.com/solutions/
index_solutions.asp?

O Informazio eta komunikazio teknologiak baliatzen
ditu domotikak, etxebizitzan erosotasuna lortzeko

Probatxo hau egin ondoren era diber-
tigarrian domotikaren hastapenetan pi-
ttin bat murgildu nahi baduzu, animazio
hauek ikustea gomendatzen dizut:

http://letsautomate.com/animation/

start.cfm

* Domotika guztiz integratu batek hiru
sareak hartu behar lituzke.

« Etxeko instalazioetan kontrolatzeko
aukera gutxi duten elementu asko ditu-
gu: argien etengailuak, termostatoak,
ikuzgailuen programagailuak etab.

»Sareak garraiatu beharreko

éu datu-kopurua denbora-unita-

= e | teko, h.d. behar den banda-za-

Berehala otutzen zaigun galdera da
etxeko ordenagailua ez ote daitekeen
izan domotikako prozesadorea. Galdera
honi erantzuteko, zenbait gauza kontuan
izan behar ditugu:

* Etxe batean hiru sare-mota izan ditza-
kegu: datuena, musika/ bideoarena eta
tresnak kontrolatzekoa.

balera oso txikia da.

*Konexio-mota desberdinak
erabili behar dira aldi berean:
argindarraren kableak, uhin in-
fragorriak, irrati-uhinak, tele-
fono-kableak, kable koaxiala.

* Segurtasun-arazoek garrantzia
dute. Esate baterako, ez litza-
teke onargarria hacker batek
gure etxea hankaz gorajartzea.

Domotika gure etxeetarairisteko bada
oraindik oztopo handi bat; mundu guz-
tiak onartzen duen protokolo bat ez iza-
tea. Internetek arrakasta izan badu, era-
biltzaileoi soluzio osatu bat eman digula-
ko izan du. TCP/IP eta HTTP
protokoloak, HTML hizkuntza eta nabi-
gatzaileak izan dira arrakastaren giltza-
ITi.

Domotikan protokolo asko daude:
Multimedia Home Platform (MHP). Mu-
sika, telebista etab. sarean jartzeko.

» Consumer Electronic Bus (CEBUS). AE-

Betan erabiltzen da.

Open Service Gateway Initiative(OSGI).
Enpresa-talde zabal batek bultzatzen
du; hauen artean Union Fenosa eta
Telefonica. Etxe barneko eta kanpoko
zerbitzuak konektatzea du xedea.
Shared Wireless Access Protocol
(SWAP). Kablerik gabeko ahots- eta
datu-zerbitzuetarako.

Home Application Program Interfaces
(HomeAPI). Sare domotiko bateko
tresnak kontrolatuko dituen software-
ak erabili beharreko sistema defini-
tzen du.

JINI. Sun Microsystems etxeak asma-
tua, Java teknologia bezalaxe, eta hau
berau erabiltzen duena, etxetresnak
0s0 erraz sarean jartzeko.

HomePlug. Argindarraren kableak era-
biltzen ditu sarea osatzeko. Konpainia
elektrikoek telekomunikazioetakoei
merkatuan lehia egiteko duten tresna
ahaltsua da.

Home Audio / Video Interoperativity
(HAVI). Entretenimenduko aparatuen
sareak egiteko ordenagailurik gabe.

» UpnP. Microsoft-ek Sun-en JINIri

lehia egiteko asmatutakoa.
HomePNA. Telefono-linearen bitartez
sare lokala eratzea ahalbidetzen du.

» HomeRF. Etxebizitzatan kablerik ga-

beko sareak eratzeko protokolo bat.
Kablerik gabeko Ethernet
Saltsa galanta gauzak ondo joateko.

Webgune interesgarri batzuk:
Domotics webgunea
www.domotics.com

Googleren programatzaile lehiaketa

Google bilatzaileak Interneten
bere hirugarren urteurrena os-
patzeko programatzaile lehia-
keta bat antolatu du, eta irabaz-
leak 10.000 dolarretako diru-sa-
ria eta Googlek Mountain View

hirian dituen instalazioetara bi-
sita duen bidaia irabaziko ditu.
Horretarako, Googlek
900.000 web orri eskaintzen
ditu parte-hartzaileak zerbait
interesgarria egin dezan beraie-

kin; kontuan hartu beharko da
programak eskalagarria izan
behar duela, hau da, amaraun
osoan funtzionatzeko gaitasu-
narekin. Parte-hartzaileak bere
programa interesgarria eta es-

kalagarria dela konbentzitu be-
harko du epaimahaikoa. Baina
bestela, bere imajinazioa erabili
dezake edozein eratako aplika-
zioa egiteko.

Googleko zientzialari talde ba-
tek aukeratuko ditu irabazleak,
eta horretarako erabiliko dituen
irizpideak ondorengoak izango
dira: erabilgarritasuna eta ga-

rrantzi orokorra, eskalagarrita-
suna, diseinua, eraginkortasuna
eta eramangarritasuna.
Parte-hartzaileak 18 urtetik
gorakoak izan behar dute, eta
gehienez 3 pertsonako taldeek
parte har dezakete. Lehiaketaren
irabazleak maiatzaren 31n
emango dira jakitera, Googleko
webgunean (www.google.com).



